
EZ-OHIKO UDAL BATZARRAREN AKTA 

Eguna: 2018ko abenduaren 18a, asteartea. 
Hasiera ordua: arratsaldeko 19:00ak. 
Amaiera: 19:15. 
TOKIA: Udaletxeko Areto nagusia 

 
Bertaratuak: 
Iraitz Lazkano Garitaonandia. 
Sebastian Aranzabal Aranzabal.  
Janire Lazkano Garitaonandia. 
Mirari Larrañaga Zialzeta. 
Mikel Elkoro Osa. 
 
Bere ezin etorria desenkusatu dute: Mikel Larrea Zabalo, Iratxe Bravo Sanchez eta 
Eduardo Zubiaurre Ariznabarretak. 
 
Idazkaria: Gotzon Goikoetxea Cestona. 
 
Aztergaiak:  
 
1. 2019ko Udal Aurrekontua, Plantilla Organikoa eta Lanpostuen Zerrenda 

hasera batez onartzea, hala badagokio. 
2. VI. Plangintzaldia (2018-2022) Euskararen Erabilera Plana onartzea, hala 

badagokio. 
3. Espaloia Kultur Antzokian kultur ekitaldiak antolatzeko hitzarmena. 
4. Hornitzaileei 2018ko 3. hiruhilabetean egindako ordainketa epeen informazioa 

ematea. 
 
Esan eginak eta erabakiak: 
 
1.- 2019ko Udal Aurrekontua, Plantilla Organikoa eta Lanpostuen Zerrenda 
hasera batez onartzea, hala badagokio. 
 
Alkate jaunak hartu du hitza adierazteko azken bi Ogasun Batzordetan landu direla 
aurrekontuak, baita herri batzarrean ere. Ez da ekarpenik jaso, eta herri programan 
oinarritutako eta partaidetza prozesuko ekarpenekin osatu da 2019rako aurrekontua. 
Jakina den bezala, aurrekontu hauek ehuneko ehunean ordaindu behar diren kalteordain 
eta zor publikoaren ordainketekin baldintzatuak daude. 233.000 € kalteordainetan eta 
26.000 € zor publikoaren amortizazioan. 2018ko aurrekontuarekin alderatuz, aurrekontu 
osoa % 1,73 igo da.gastuetan, Pertsonal gastuak igotzen dira, langileen soldata igoerak 
direla eta. Gastu arrunta jaitsi egiten da, udal gobernuaren efikazia erakutsiz, zerbitzu 
berdinak eskainiaz gastua jaitsiaz. Sarrerei dagokionez, transferentzia arruntak % 6 
igoko dira, gehienbat Foru Funtsaren ekarpenen igoeragatik. 
 
Idazkariaren txostena gaineratzen da: 

Gaia eztabaidatu eta aztertu ondoren, eta bertaratuen aho bateko aldeko bozkekin 
ERABAKI DA: 
 
LEHENA.- Elgetako Udaleko 2019ko aurrekontua, Plantilla Organikoa eta Lanpostuen 

Zerrenda hasera batez onartzea. 

 

BIGARRENA.- Aipaturiko haserako onarpenen iragarkia Gipuzkoako aldizkari 

ofizialean argitaratzea 15 eguneko epean, epe horretan ez bada erreklamaziorik 

aurkezten, behin betiko onartuta geldituko da aurrekontua, Plantilla Organikoa eta 

Lanpostuen Zerrenda. 

Aurrekontua kapituluka sailkatuta honela geratzen da: 
 
GASTUAK  
Kap. 1. Pertsonal gastuak 461.158,83 
Kap. 2. Ondasun arrunten erosketak 699.647,43 
Kap. 3. Finantz pasiboen interesak     8.700,00 
Kap. 4. Transferentzia arruntak 268.794,87 
Kap. 6. Inbertsio errealak 119.701,69 
Kap. 7. Kapital transferentziak     3.518,24 
Kap. 9. Finantza pasiboen aldaketa 26.000,00 
GUZTIRA                    1.587.521,05 
 
SARRERAK  
Kap. 1. Zuzeneko zergak 409.260,29 
Kap. 2. Zeharkako zergak   12.275,34 
Kap. 3. Tasak eta bestelako sarerrak 164.971,97 
Kap. 4. Transferentzia arruntak 971.345,34 
Kap. 5. Ondarezko sarrerak   9.668,11 
Kap. 7. Kapital Transferentziak 20.000,00 
GUZTIRA                     1.587.521,05 
 

2.- VI. Plangintzaldia (2018-2022) Euskararen Erabilera Plana onartzea, hala 

badagokio. 

Alkateak kontu eman du Elgetako udaleko erabilera planaren VI. plangintzaldirako 
garatuko den proposamena, UEMA-ko teknikariak idatzitakoa. Aurreko plangintzaldia 
2017an amaitu zen eta oraingo VI. Plangintzaren bizi iraupena 2018-2022 izango da. 
Helburua da konpromisoa indartzea euskararen erakusgarritasunean, gabeziak 
detektatu eta zuzentzea. 

 
Baita ere azaldu du jaso dela Hezkuntza, Hizkuntza Politika eta Kultura Saileko 
txostena, esaten egoki deritzola Udalak egin duen proposamenari. 

 
      
Gaia eztabaidatu eta aztertu ondoren, eta bertaratuen aho bateko aldeko bozkekin 
ERABAKI DA: 

LEHENA.- Behin betiko onarpena ematea Elgetako udaleko erabilera planari 2018-

2022 VI. plangintzaldirako. 

 

BIGARRENA.- Erabaki honen berri Eusko Jaurlaritzako Hizkuntza Poilitikarako 

Sailburuordetzari ematea. 

 

3.- Espaloia Kultur Antzokian kultur ekitaldiak antolatzeko hitzarmena. 

Alkateak hartu hitza eta adierazi du gai hau mahai gainean geratuko dela, beste 

alderdiarekin oraindik gauzak hitzegiteko eta zehazteko daudelako.  

Elgetan 2018ko abenduaren 18an 

 

Alde batetik: 

Iraitz Lazkano Garitaonandia, Elgetako Udaleko Alkate-Lehendakaria, Udal Batzarrak 2018ko abenduaren 18an 

eginiko Ez-Ohiko Saioan hartutako erabakiaren bidez ahalmendua, ELGETAKO UDALAren izenean. 

Bestetik: (Alex, Iban eta Ikerrek sinatuko dabe) 

XXXXXXX XXXX XXXXXXXXXXX, adinez nagusia, xxxxxxxx-x NAN zenbakia duena eta XXXXXXXX XXXXXXXXXXX kalean 

helbidea duena, KULTUR HIRU erakundearen ordezkaria dena. 

ADIERAZTEN DUTE: 

1. ELGETAKO UDALA, Elgetako Maala kalean kokatuta dagoen ESPALOIA KAFE ANTZOKIAN hainbat ekintza 

kultural antolatzearen alde dagoela. 

1. KULTUR HIRU erakundea seihileko programazioa sustatzeko interesatua dagoela. 2019ko 

urtarrilaren batetik ekainaren 30a bitartean hainbat ekintza programatzeko aukera izango du. 

2. Antolatutako ekintza bakoitzeko, hitzarmen bana sinatuko da Kultur Hirurekin. 

 

Hori kontuan izanik, bi aldeak, adostutako konpromisoak zehazteko, 

ADOSTU DUTE: 
 

LEHENA.- Elgetako Udalak, bi aldeen arteko hainbat elkarrizketaren ondorioz, konpromiso hauek hartzen ditu: 

 

ESPALOIA KAFE ANTZOKIA utziko dio KULTUR HIRU erakundeari, ekipamendu guztiak barne, dagoen 

eremu guztiekin, bigarren solairuan egokitua dagoen gunea, Memoria Historikorako Euskal Interpretazio 

Zentroa eta udalak bere erabilerarako dituen gelak izan ezik (eskilara azpiak,kalderak...). Maketa ostean 

dagoen atzerengo lokala Kultur Hiruk erabili ahal izango du bere materiala bertan gordetzeko. 

-  Egingo den ekintzarako beharrezkoak izan daitezkeen eta Elgetako Udalarenak diren aulkiak, 

mahaiak, katenariak… eskainiko ditu inongo kosturik gabe. 

- Goizaldeko 6:00ak arte irekita egon ahal izateko baimena emango du. 

- ELGETAKO UDALAren logoa eskainiko du on-line zein off-line komunikaziotarako, laguntzaile 

bezala beti ere. 

- Ekitaldia komunikatuko du UDALAK horretarako apropos dituen komunikazio kanal guztietan, 

UDALAren web orrian, sare sozialetan eta agenda munizipalean besteak beste. 

- www.elgeta.eus web orrian zabaldu den atala mantenduko da sarreren salmenta ahalbidetzeko. 

(Ez du inongo kosturik izango Udalarentzat) 

- Hemendik aurrera kurtsoka funtzionatzea denez asmoa, kurtso hasieran udalak finko dituen 

ekitaldiak pasako dizkio KULTUR HIRU erakundeari. Hortik aurrera, alde biek dituzten erreserbak beste 

aldeari jakinaraziko dizkie, agenda behar den bezala koordinatzeko. 

- KULTUR HIRU erakundeari dagokio aretoko barraren gestioa, bai beronek antolatutako 

ekintzatan eta baita beste edozein eragiletatik datozenetan, azken hauek hala eskatuko balute. Bestalde, 

Udalak bultzaturiko ekintzatan zerbitzua eskaini daiteke, hala eskatuz gero. 

- Garbiketa produktu sorta bat erosiko du udalak Kultur Hiruren erabilerarako: (dagoeneko badao 

mopa bat, fregona haundi bat, pare bat lejia eta garbigarri, balletak..). Sorta horren berritzea Kultur Hiruri 

dagokio. Udalak ez ditu beraien produktuak erabiliko, eta Kultur Hiruk ez ditu udalarenak erabiliko. 

- Udalak, jarduera hauek gauzatzea diruz lagunduko du. Horregatik, adostutako ekintza-egun 

bakoitzeko 100€-ko diru-laguntza emango dio Udalak KULTUR HIRUri, urtean 10 ekintzako mugarekin. 

Euskara sustatze aldera, euskaraz eginiko ekintzak 50€-ko diru-laguntza jasoko dute eguneko, urtean 10 

ekintzako mugarekin, hauek ere. 

KULTUR HIRU erakundeak: 

-  200 euroko fidantza jarriko du eragin daitezkeen kalteei aurre egiteko. 

- 100 euroko alokairua ordainduko du eguneko, udaletxean edo transferentzia bidez, ekitaldia 

baino bi egun lehenago gutxienez. 

- Honako gastuen ardura izango du: 

Ekitaldiaren promozio eta hedapena karteletan, sare sozialetan, egunkari, aldizkari edo 

telebistan. 

Ekitaldia babestuko duen Erantzunkizun Zibileko (RC) eta Ondasunen Arrisku Guztiak (TRM) 

aseguruak. 

Aretoaren garbiketaren gastua. 

Soinu eta argi teknikaria. 

Ekitaldiari atxikitzen zaizkion gastuak: Karga, deskarga, katxeak, bidaiak, ostatuak, sarrera 

txartelak, segurtasuna, zerbitzariak. 

- Ekitaldi guztietako egutegia koordinatuko du Udalarekin, ekitaldi guztien programazioa 

errespetatuz. Horretarako, eta ekintza adostutzat emateko, ekintza lotu aurretik jakinarazi beharko dio 

udalari ze ekintza, noiz, zein hizkuntzeta e.a den. Udalak, kultura batzordekideekin hitz egin ostean 

emango du erantzuna, eta orduan lotu ahal izango du ekintza. 

- Adostutako epean, eta ekitaldiaren baitan eragin daitezken kalte eta ez-beharren erantzukizun 

osoa hartuko du. Horretarako, Erantzukizun Zibileko poliza kontratatu izanaren agiria ekitaldia ospatu 

baino lehenago aurkeztu beharko du Udaletxean. Erantzukizun Zibileko polizaren zenbatekoa gutxienez 

50.000 €-koa izango da. 

Akordio honek 2019ko urtarrilaren 1ean hasi eta ekainaren 30a bitarterainoko balioa izango du. Bi aldeek izango 

dute hitzarmena apurtzeko aukera beste aldeari 15 eguneko aurrerapenaz abisatuz. Irailetik ekainerako hitzarmena 

egingo bada, ez da automatikoki luzatuko hitzarmena. Datorren kurtsoan beste hitzarmen bat sinatu beharko da. 

Eskainitako zerbitzuei dagozkien betebehar legal guztiak beteko ditu Kultur Hiru elkarteak. 

Eta bi aldeek adostutako akordioen testigantza bezala, goian aipatutako leku eta datan sinatzen dute. 

ELGETAKO UDALAren izenean, 

 

 

 

 

 

Sin.: Iraitz Lazkano Garitaonandia 

KULTUR HIRU erakundearen izenean, 

 

 

 

 

 

Sin.: Iker Muruamendiaraz eta beste bi 

     

4.- Hornitzaileei 2018ko 3. hiruhilabetean egindako ordainketa epeen informazioa 
ematea. 
 

Merkataritza-eragiketetan sortzen den berankortasunari aurre egiteko neurriak 

ezartzen dituen abenduaren 29ko 3/2004 Legea aldatzen duen uztailaren 5eko 

15/2010 Legeko 4. eta 5. artikuluetan ezarritakoa betez, 2018ko 3. hiruhilekoari 

dagozkion Elgetako Udalak hartutako obligazioak ordaintzeko epeak betetzeari buruz 

diruzaintzak egindako txostenaren berri eman zaio Udalbatzarrari. Udalbatzarrak, legez 

osatzen duten 8 zinegotzitik 5 bertan direlarik, jasotzat jo du informazio hori. 

 

 
 

Eta beste gairik aipatzeko ez dagoenez, alkateak amaiera eman dio bilerari eta nik 
idazkari honek ziurtatzen dut lehendakariaren oniritziarekin, eztabaidatu eta erabaki 
dena jasota gera dadin Elgetan bi mila eta hamazortziko abenduaren hemezortzian. 
 
O.I. 
ALKATEA   


